
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՕԳՈՍՏՈՍԻ  6-Ի N 1298-Ա ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	ՀՀ ֆինանսների նախարարություն 

	01/26/1018-2022

	
	24.01.2022թ․

		Ուսումնասիրելով 11/01/2022թ. թիվ ԳՍ/34/33487-2022 գրությամբ ներկայացված ՀՀ կառավարության որոշման նախագիծը (այսուհետ՝ Նախագիծ)՝ հայտնում ենք հետևյալը.
Նախագծի 2-րդ կետով որպես գնման գործընթացի առանձնահատկություն, նախատեսվում է թույլատրել «Ճանապարհային դեպարտամենտ» հիմնադրամին (այսուհետ՝ Հիմնադրամ) Հայաստանի Հանրապետության 2022 թվականի պետական բյուջեի 1049 «Ճանապարհային ցանցի բարելավում» բյուջետային ծրագրի «Պետական նշանակության ավտոմոբիլային ճանապարհների հիմնանորոգում», «Տրանսպորտային օբյեկտների հիմնանորոգում», «Միջպետական և հանրապետական նշանակության ավտոճանապարհների պահպանման և անվտանգ երթևեկության ծառայություններ» միջոցառումների շրջանակներում որպես պատվիրատու պլանավորել (այդ թվում՝ սահմանել պատասխանատու ստորաբաժանում, գնումների համակարգող, հաստատել գնման գործընթացների կազմակերպման ժամանակացույց), հայտարարել և անցկացնել գնման ընթացակարգեր:
Միևնույն ժամանակ Նախագծի 3-րդ կետով սահմանվում է, որ գնման ընթացակարգերի շրջանակներում  որպես պատվիրատու գնման պայմանագրերի կնքումը և դրանց հետագա կառավարումը, այդ թվում՝ պատասխանատու ստորաբաժանման, գնումների համակարգողի սահմանումն իրականացնում է ՀՀ տարածքային կառավարման և ենթակառուցվածքների նախարարությունը:
Այս կապակցությամբ հարկ է նկատել, որ վերոնշյալ երկու դրույթների միջև առերևույթ առկա է հակասություն, մասնավորապես, մի դեպքում պատասխանատու ստորաբաժանում և գնումների համակարգող սահմանելու լիազորությունը վերապահվում է Հիմնադրամին, իսկ մյուս դեպքում նույն լիազորությամբ օժտվում է նաև ՀՀ տարածքային կառավարման և ենթակառուցվածքների նախարարությունը: Արդյունքում ստացվում է, որ թե Հիմնադրամը, թե ՀՀ տարածքային կառավարման և ենթակառուցվածքների նախարարությունը օժտվում են միևնույն լիազորությամբ:  
Հիմք ընդունելով նշվածը հայտնում ենք, որ եթե խոսքը գնում է հիմնադրամի կողմից «Գնումների մասին» օրենքի 15-րդ հոդվածի 6-րդ մասի հիման վրա արդեն իսկ կազմակերպված գնման ընթացակարգերի կազմակերպման և անցկացման, այդ թվում պայմանագրերի կնքման մասին, ապա անհրաժեշտ է դրա վերաբերյալ նախագծի 2-րդ կետում կատարել համապատասխան նշում: Միաժամանակ նշվածով պայմանավորված կարգավորման անհրաժեշտություն ունի նաև այդ պայմանագրերի հիման վրա համաձայնագրերի կնքման գործընթացի հետ կապված պայմանների սահմանումը ևս:
Առաջարկում ենք նաև խմբագրել նախագծի 1-ին կետի 1-ին ենթակետը, սահմանելով աշխատանքների ձեռք բերման այն շրջանակը, որոնց իրականացման համար հիմնադրամը նախատեսվում է սահմանել որպես գնումների մասին ՀՀ օրենսդրությամբ նախատեսված պատասխանատու ստորաբաժանում, կամ նախատեսել, որ ՀՀ տարածքային կառավարման և ենթակառուցվածքների նախարարի կողմից սահմանված գնումների դեպքում է հիմնադրամին վերապահվում այդ ինստիտուտի գործառույթների իրականացումը:
Միաժամանակ, նախագծով գնման գործընթացները կազմակերպելու կարգավորումների կապակցությամբ առաջարկում ենք նկատի ունենալ, որ վերջիններիս ձևակերպումները չպետք է հանգեցնեն ՀՀ 2022 թվականի պետական բյուջեի 1049 «Ճանապարհային ցանցի բարելավում» ծրագրի 11001 «Միջպետական և հանրապետական նշանակության ավտոճանապարհների պահպանման և անվտանգ երթևեկության ծառայություններ», 21001 «Պետական նշանակության ավտոմոբիլային ճանապարհների հիմնանորոգում» և 21002 «Տրանսպորտային օբյեկտների հիմնանորոգում» միջոցառումների տնտեսագիտական հոդվածների և բնույթի (ընթացիկ/կապիտալ) փոփոխությանը: 

	Ընդունվել է մասնակի։
Նախագծով  առաջարկվում է կարգավորել միայն նախագծի հավելվածում նշված գնման գործընթացների հետ կապված հարաբերությունները։ 
Խոսքը վերաբերում է այն գնման գործընթացներին, որոնք արդեն իսկ կազմակերպվել են Հիմնադրամի կողմից՝  «Գնումների մասին» օրենքի 15-րդ հոդվածի 6-րդ մասի հիման վրա (առանց ֆինանսական միջոց նախատեսելու)։ 
Հաշվի առնելով նշված գնման գործընթացների ֆինանսավորում հետ կապված խնդիրները (մանրամասները շարադրված են հիմնավորման մեջ), նախագծով «Ճանապարհային դեպարտամենտ» հիմանդրամին թույլատրվել է  միայն պլանավորել, հայտարարել և անցկացնել հավելվածում նշված գնման գործընթացները, իսկ ՀՀ տարածքային կառավարման և ենթակառուցվածքների նախարարությանը  վերապահվում է հավելվածում նշված գնման գործընթացների արդյունքում հաղթող ճանաչված մասնակիցների հետ պայմանագրի կնքման, պայմանագրերի հետագա կառավարման (այդ թվում համաձայնագրերի) հետ կապված գործընթացների իրականացման գործառույթը։  
Միաժամանակ, հաշվի առնելով, որ հավելվածում նշված են միայն Հիմնադրամի կողմից «Գնումների մասին» օրենքի 15-րդ հոդվածի 6-րդ մասի հիման վրա կազմակերպված գնման գործընթացները, նախագծի 3-րդ կետում լրացվել են  «Գնումների մասին» օրենքի 15-րդ հոդվածի 6-րդ մասի հիման վրա» բառերը։

	2. ՀՀ ոստիկանություն
	20.01.2022թ.

	
	N 1/21/4584-22

	Առաջարկություններ և առարկություններ չկան:
	

	 3. Քաղաքաշինության կոմիտե
	01/18/239-2022

	
	19.01.2022թ.

	Առաջարկությունները և առարկություններ չկան:
	

	4.ՀՀ արդարադատության նախարարություն
	01/27.1/2142-2022

	
	19.01.2022թ.

	1. «Հայաստանի Հանրապետության կառավարության 2021 թվականի օգոստոսի 6-ի N 1298-Ա որոշման մեջ փոփոխություններ և լրացումներ կատարելու և գնման գործընթացները կազմակերպելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում հղում է կատարված Հայաստանի Հանրապետության կառավարության 2017 թվականի մայիսի 4-ի N 526-Ն որոշման 1-ին կետի 1-ին ենթակետով հաստատված հավելվածի 1-ի 3-րդ կետին, որի համաձայն՝ գնման գործընթացի առանձնահատկություններով պայմանավորված` Հայաստանի Հանրապետության կառավարության որոշումներով կարող են սահմանվել սույն կարգով չնախատեսված նորմեր:
Այս առումով հարկ ենք համարում անդրադառնալ հետևյալ իրավական կարգավորումներին:
«Նորմատիվ իրավական ակտերի մասին» օրենքի 13-րդ հոդվածի 1-ին մասի դրույթների համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
«Նորմատիվ իրավական ակտերի մասին» օրենքի 2-րդ հոդվածի 1-ին մասին 5-րդ կետի համաձայն՝ անհատական իրավական ակտը նորմատիվ իրավական ակտի հիման վրա և դրան համապատասխան ընդունված գրավոր իրավական ակտ է, որը սահմանում է վարքագծի կանոն կամ առաջացնում է փաստական հետևանքներ և վերաբերում է միայն դրանում անհատապես նշված անձի կամ անձանց:
Տվյալ դեպքում, Նախագծի նախաբանում բացակայում է այն ուղղակի լիազորող նորմի նշումը, որի հիման վրա և որի իրականացումն ապահովելու նպատակով՝ Հայաստանի Հանրապետության կառավարությունը լիազորվել է թույլատրել «Ճանապարհային դեպարտամենտ» հիմնադրամին որպես պատվիրատու պլանավորել, հայտարարել և անցկացնել սույն որոշման հավելվածում նշված գնման ընթացակարգերը, ինչպես նաև ՀՀ տարածքային կառավարման և ենթակառուցվածքների նախարարությանը վերապահել սույն որոշման հավելվածում նշված գնման ընթացակարգերի շրջանակներում որպես պատվիրատու իրականացնել գնման պայմանագրերի կնքում և դրանց հետագա կառավարումը: Հետևապես, անհրաժեշտ է Նախագծի նախաբանը վերանայել և հստակ ու որոշակի նշել օրենքով սահմանված իրավական հիմքը՝ նկատի ունենալով ՀՀ Սահմանադրության և «Նորմատիվ իրավական ակտերի մասին» օրենքի վերոնշյալ պահանջները:
Միաժամանակ, Նախագծի նախաբանում «հավելվածի» բառն անհրաժեշտ է փոխարինել «հավելված 1-ի» բառերով:
2. Նախագծի 1-ին կետի 1-ին ենթակետն առաջարկում ենք հանել, քանի որ հիմնադրամը մասնակցություն չունեցող կազմակերպություն է (չի կարող համարվել պետական), հետևաբար չի կարող համարվել որևէ պետական մարմնի ոլորտում գործող կազմակերպություն։
Հաշվի առնելով վերը նշվածը՝ առաջարկում ենք համապատասխան փոփոխություններ կատարել նաև Նախագծի 2-րդ և 3-րդ կետերում։








3. Նախագծի 1-ին կետի 2-րդ ենթակետի ե. պարբերությամբ կատարվող լրացման համատեքստում անհրաժեշտ է նախատեսել նաև խորհրդի քարտուղարի վերաբերյալ կարգավորումներ, մասնավորապես՝ սահմանել նրա լիազորությունների շրջանակը, և այն անհրաժեշտ պայմանները, որոնց պետք է բավարարի խորհրդի քարտուղարը, ինչպես նաև պարզաբանման կարիք ունի այն հարցը, թե արդյոք քարտուղարը հանդիսանալու է խորհրդի անդամ:
 Միաժամանակ, Նախագծի 1-ին կետի 2-րդ ենթակետի ե. պարբերությունում «քարտուղար» բառից հետո անհրաժեշտ է լրացնել «(նիստերի քարտուղար)» բառերը:

4 Նախագծի 2-րդ կետով նախատեսված կարգավորումն անհրաժեշտ է վերանայել, մասնավորապես՝ հիմնադրամի՝ որպես պատվիրատու նախատեսելու դրույթը հակասում է Նախագծի 3-րդ կետին, որի համաձայն՝ սույն որոշման հավելվածում նշված գնման ընթացակարգերի շրջանակներում որպես պատվիրատու գնման պայմանագրերի կնքում և դրանց հետագա կառավարումը, այդ թվում՝ պատասխանատու ստորաբաժանման, գնումների համակարգողի սահմանումն իրականացնում է ՀՀ տարածքային կառավարման և ենթակառուցվածքների նախարարությունը:
Այս համատեքստում անհրաժեշտ է Նախագծի 2-րդ կետը խմբագրել:
Այս առումով հարկ է անդրադառնալ նաև Հայաստանի Հանրապետության կառավարության 2021 թվականի օգոստոսի 6-ի N 1298-Ա որոշման հավելվածի 10-րդ կետի 13-րդ ենթակետին, որի համաձայն՝ հիմնադրամի գործունեության հիմնական նպատակներն են՝ ճանապարհային ոլորտի բնագավառում Հայաստանի Հանրապետության պետական բյուջեով ֆինանսավորվող ծրագրերի շրջանակներում գնման գործընթացի կազմակերպումը, այդ թվում՝ պայմանագրերի կնքումը:
Տվյալ կարգավորման բովանդակությունից բխում է, որ հիմնադրամին է վերապահված ճանապարհային ոլորտի բնագավառում Հայաստանի Հանրապետության պետական բյուջեով ֆինանսավորվող ծրագրերի շրջանակներում գնման գործընթացի կազմակերպումը, այդ թվում՝ պայմանագրերի կնքումը, մինչդեռ Նախագծի 3-րդ կետով պայմանագրերի կնքման իրավասությունը տրվում է ՀՀ տարածքային կառավարման և ենթակառուցվածքների նախարարությանը: Այս համատեքստում հարկ է նշել, որ վերոգրյալ իրավական կարգավորումների միջև առկա է հակասություն, քանի որ միաժամանակ երկու մարմիններին չի կարող տրվել համապատասխան պայմանագրեր կնքելու իրավասություն, ինչպես նաև այդ մարմիններից որևէ մեկին նման իրավասություն տալու պարագայում անհրաժեշտ է մատնանշել այն իրավական ակտը, որը Կառավարությանը տալիս է նման իրավասություն:
Սույն դիտողությունը բխում է «Նորմատիվ իրավական ակտերի մասին» օրենքի 13-րդ հոդվածի 8-րդ մասի կարգավորումից, որի համաձայն՝ նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները:
Միաժամանակ, Նախագծի 2-րդ կետում «ընթացակարգերը» բառն անհրաժեշտ է փոխարինել «գործընթացները» բառով՝ նկատի ունենալով Հայաստանի Հանրապետության կառավարության 2021 թվականի օգոստոսի 6-ի N 1298-Ա որոշման դրույթները:
Նույն դիտողությունը վերաբերում է նաև Նախագծի և դրանով հաստատվող հավելվածի վերնագրին:
5. Նախագծի 4-րդ և 5-րդ կետերով նախատեսվում է հետադարձ ուժ տալ Նախագծով և դրանով հաստատվող հավելվածի դրույթներին, մասնավորապես՝ նախատեսվում է թույլատրել «Ճանապարհային դեպարտամենտ» հիմնադրամին որպես պատվիրատու պլանավորել, հայտարարել և անցկացնել սույն որոշման հավելվածում նշված գնման ընթացակարգերը, մինչդեռ համապատասխան գնման գործընթացները կազմակերպվել են 2021 թվականի նոյեմբեր ամսին, երբ հիմնադրամը համապատասխան լիազորությամբ օժտված չի եղել: Ուստի այս առումով հարկ է նշել, որ վերոգրյալ դրույթներին հետադարձ ուժ տալու կարգավորումը խնդրահարույց է:
Սույն դիտողությունը բխում է «Նորմատիվ իրավական ակտերի մասին» օրենքի 28-րդ հոդվածի 1-ին մասի կարգավորումից, որի համաձայն՝ նորմատիվ իրավական ակտի գործողությունը տարածվում է դրա ուժի մեջ մտնելուց հետո գործող հարաբերությունների վրա:
6. Նախագծի 5-րդ կետի համաձայն՝ սույն որոշման հավելվածի 6-9-րդ կետերում նշված գնման գործընթացների նկատմամբ սույն որոշման 3-րդ կետի պահանջները տարածվում են 2021 թվականի դեկտեմբերի 26-ից հետո ծագած հարաբերությունների վրա: 
Այս առումով հարկ ենք համարում նշել, որ պարզաբանման կարիք ունի, թե ինչով է պայմանավորված հավելվածի միայն 6-9-րդ կետերում նշված գնման գործընթացների նկատմամբ Նախագծի 3-րդ կետի կարգավորմանը հետադարձ ուժ տալը:




















7. Նախագծով հաստատվող հավելվածի վերաբերյալ հարկ է նշել, որ Նախագծում անհրաժեշտ է նախատեսել համապատասխան դրույթ, որը կպարունակի տվյալ հավելվածը հաստատելու վերաբերյալ կարգավորում՝ նկատի ունենալով   «Նորմատիվ իրավական ակտերի մասին» օրենքի 13-րդ հոդվածի 9-րդ մասի կարգավորումը, որի համաձայն՝ նորմատիվ իրավական ակտով հաստատվող կանոնները, կանոնադրությունները, կարգերը, ցանկերը, աղյուսակները և այլն ամրագրվում են (կամ ձևակերպվում են) նորմատիվ իրավական ակտի անբաժանելի մաս համարվող հավելվածների ձևով: Հավելվածներն առանց տվյալ նորմատիվ իրավական ակտի իրավաբանական ուժ չունեն: Նորմատիվ իրավական ակտի համապատասխան մասերը հղում են պարունակում այդ հավելվածներին:
	1․Ընդունվել է մասնակի։
«Ճանապարհային դեպարտամենտ» հիմնադրամը պլանավորել, հայտարարել և անցկացրել է սույն որոշման նախագծի հավելվածում նշված գնման ընթացակարգերը՝ հիմք ընդունելով ՀՀ կառավարության 06․08․2021թ․ թիվ 1298-Ա որոշմամբ հաստատված «Ճանապարհային դեպարտամենտ» հիմնադրամի կանոնադրության 11-րդ կետի 47-րդ կետի պահանջները, ուստի նշված մասով նախաբանում լիազորող նորմին հղում տալու անհրաժեշտություն չկա։
Ինչ վերաբերում է նշված գնման     ընթացակարգերով պայմանագրեր ստորագրելու և գնման գործընթացների հետագա կառավարումն իրականացնելու լիազորությունները ՀՀ տարածքային կառավարման և ենթակառուցվածքների նախարարությանը վերապահելու վերաբերյալ լիազորող նորմին, ապա նշված լիազորությունը ՀՀ կառավարությանը վերապահված է  «Գնումների մասին» օրենքի 5-րդ հոդվածի 1-ին մասի 6-րդ կետի հիման վրա ընդունված ՀՀ կառավարության 2017 թվականի մայիսի 4-ի N 526-Ն որոշման 1-ին հավելվածի 3-րդ կետով, համաձայն որի ՝ գնման գործընթացի առանձնահատկություններով պայմանավորված` ՀՀ կառավարության որոշումներով կարող են սահմանվել տվյալ կարգով չնախատեսված նորմեր:
Միաժամանակ, Նախագծի նախաբանում «հավելվածի» բառն փոխարինվել է «հավելված 1-ի» բառերով:









































  
2․Ընդունվել է մասնակի։
Նախագծի 1-ին կետի 1-ին ենթակետը խմբագրվել է։
Միաժամանակ, «Ճանապարհային դեպարտամենտ» հիմնադրամի հիմնական կանոնադրական խնդիրն է ճանապարհային ոլորտի ծրագրերի իրականացումը։  
ՀՀ տարածքային կառավարման և ենթակառուցվածքների նախարարության կանոնադրական խնդիրներից է տրանսպորտի, այդ թվում ճանապարհային ոլորտի համակարգումը։ 
Վերոգրյալից բխում է, որ «Ճանապարհային դեպարտամենտ» հիմնադրամը ՀՀ տարածքային կառավարման և ենթակառուցվածքների նախարարության համակարգման ոլորտում, այն է՝  ճանապարհային ոլորտում գործող կազմակերպություն է։ 
3․ Ընդունվել է։ 
Նախագծի 1-ին կետի 2-րդ ենթակետի «ե» պարբերությունը խմբագրվել է (տես նախագծի 1-ին կետի 2-րդ ենթակետի «զ» պարբերությունը)։ 











4․ Ընդունվել է։ 
[bookmark: _GoBack]Նախագծի 1-ին կետի 2-րդ ենթակետը լրացվել է նոր «ա» պարբերությամբ՝ համաձայն որի՝ առաջարկվում է սահմանել, որ «Ճանապարհային դեպարտամենտ» հիմնադրամը ճանապարհային ոլորտի բնագավառում պետական բյուջեով ֆինանսավորվող ծրագրերի շրջանակներում գնման գործընթացի կազմակերպման, այդ թվում՝ պայմանագրերի կնքման գործառույթ կարող է իրականացնել Հայաստանի Հանրապետության կառավարության որոշմամբ սահմանված կարգով դրամաշնորհների հատկացման դեպքում։  

Միաժամանակ նախագծում  «ընթացակարգերը» բառը փոխարինվել է «գործընթացները» բառով։
 



















































5․ Ընդունվել է։
Նախագծից 3-րդ և 5-րդ կետերը հանվել են։ Միաժամանակ՝ «Ճանապարհային դեպարտամենտ» հիմնադրամը 2021 թվականի նոյեմբերի 4-ից պլանավորել, հայտարարել և անցկացրել է սույն որոշման նախագծի հավելվածում նշված գնման ընթացակարգերը՝ հիմք ընդունելով ՀՀ կառավարության 06.08.20212թ․ թիվ 1298-Ա որոշմամբ հաստատված «Ճանապարհային դեպարտամենտ» հիմնադրամի կանոնադրության 11-րդ կետի 47-րդ ենթակետի պահանջները, համաձայն որի՝ Հիմնադրամը լիազորվել է իրականացնել ճանապարհային ոլորտում պետական բյուջեով ֆինանսավորվող ծրագրերի շրջանակներում գնման գործընթացի կազմակերպման, այդ թվում՝ պայմանագրերի կնքման գործառույթը։





6․ Չի ընդունվել։
Ճանապարհների ընթացիկ ձմեռային և ընթացիկ ամառային պահպանման աշխատանքների իրականացումն ապահովելու նպատակով նախագծի  հավելվածի 6-9-րդ կետերում նշված գնման գործընթացների արդյունքում հաղթող ճանաչված մասնակիցների հետ ՀՀ տարածքային կառավարման և ենթակառուցվածքների նախարարության կողմից 2021 թվականի դեկտեմբերի 26-ից հետո կնքվել են գնման պայմանագրեր։
Նշվածով պայմանավորված՝ անհրաժեշտություն է առաջացել նախագծի հավելվածի 6-9-րդ կետերում նշված գնման գործընթացների նկատմամբ նույն նախագծի 3-րդ կետի պահանջներին հետադարձություն տալ (տես՝ նախագծի 4-րդ կետ)։  
Միաժամանակ հաշվի առնելով պայմանագրերի կնքման համար գնումների օրենսդրությամբ սահմանված ժամկետները՝ հավելվածում նշված մյուս գնման գործընթացների մասով նույնպես անհրաժեշտ է ապահովել պայմանագրերի կնքումը։ Նկատի ունենալով նշվածը՝ հարցի կարգավորման նպատակով նախագծով առաջարկվում է սույն որոշման 4-րդ կետի պահանջներին հետադարձություն տալ  հավելվածում նշված բոլոր գնման գործընթացների նկատմամբ։  
 
7․Ընդունվել է։ 	
Որոշումը լրացվել է նոր 2-րդ կետով, որով հաստատվում է որոշման հավելվածը։

	5.Կադաստրի կոմիտե
	ՍԹ/409-2022 

	
	18.01.2022թ.

	Նախագծի 1-ին մասի 2-րդ կետի 8-րդ ենթակետում «նախագահ» բառը փոխարինել «ղեկավար» բառով՝ հիմք ընդունելով ՀՀ կառավարության 2018 թվականի հունիսի 11-ի N 749-Լ որոշման հավելվածի 14-րդ կետը։
	Ընդունվել է։
Առաջարկվող փոփոխությունը կատարվել է։


	6.ՀՀ քաղաքաշինության, տեխնիկական և հրդեհային անվտանգության տեսչական մարմին
	ՔՏՄ/06․1․1/478-22

	
	14.01.2022թ.

	Առաջարկություններ և առարկություններ չկան:
	

	7․ ՀՀ էկոնոմիկայի նախարարություն 
	01/743-2022

	
	24․01․2022թ․

	Առաջարկություններ և առարկություններ չկան:
	




